GALESIA

Galesia mbal tuku wape
Pauluspge kuyarna

Paulus nu Galesia mbal tuku wane kuyarna te tugunu tegenmba. Nu nune
li arnu mbolpge Galesia ma tugu mbolnge guaze ande tina le nane nu kulatka
minnaig. Tananaig le nu Kristus tuku pasa mayenu nane saningina le nane ismba
son ginaig le nu nane ndogy ait afu minna sulumba mag nane kusreka kina.

Yar kenmba kinaig le nane afu Paulus tugum kumba Galesia mbal nginggan
wamdus tumba Yesus dubi maye ndade nga Paulus kubeu tunaig le isna.

Nane Yesus dubi maye ndanaig ta tugunu tenenmba. Paulus nu Galesia
mbal kusrekina le Zu mbal afu pro Moses tuku tukul dubika ngaro pikam tuku
sugomba saninginaig sulumba sakinaig: Tane tukul pasa gakmba turmba
dubikap le ndo Kuate nu tane muskil kile-tidinge tingamngat nga saninginaig.
Tagamba nane Paulus tuku nyu te-ibegmba nu aposel kuga nginaig sulumba
sakinaig: Yerusalemnge gabat sugo minig ta nane ndo aposel minig nginaig.

Tanakinaig le Galesia mbal nane pasa ta ismba wamdus terokinaig le Paulus
nu wam ta ismba wamdus piti gak minmba nane tuku mbar wamdus ta te-tiwam
tuku wage te kuyarna.

1 1-2Tane Kuate tuku kuasmbi Galesia ma tugu mbolyge mine

likade ta ye Paulus tira mbal terge minig ndon ye tane tuku
ware te kuyaret. Ye aposel piro ten te tango nane ye kukul ndayinaig
ko tango ande ye tugum promba ne aposel nga nyu te-mayok ndana.
Kuga. Mam Kuatenge Yesus Kristus kumna le te-tina nale ar tange
ne aposel nga ye tuku nyu te-mayoknaik. 3Mam Kuate singine Sungo
Yesus Kristus nale ake sinan tane make patika ngamungal wamdus bul
sertipguwaik. Son.

4Yesus Kristus nu kilke te tuku manau naigonu ngamuknge sine
kile-luka kilam nga nuge pgarosu kumam tuku pilna sulumba sine
tuku une saukina wam ta sigine Mam Kuate tuku nzali mbolnge
mayok kina. 5Sine nu tuku nyu supgo ta te-dugga minmba minbe.
Son.

595 GALESIA 1

Kristus tuku pasa mayenu ndindo minit

6 Tane wam kade ta ye ismba piriri nayowet. Kristus nu tane ake
sinar) make patikina le Kuate nu tane nurje mbal minam tuku wikina.
Ndapam saka tane pitik ndo nu kusremba kile pasa kise dubiwam
idusde. 7Pasa mayenu ande sine tursingam tuku mine ndakate. Afunge
tane tuku wamdus nginngan sertigpmba Kristus tuku pasa mayenu
nangine wamdusmbi mbilam tagode. 8-9Sine tane tugumnge pasa
mayenu kukligen ta pasa tange ndo tane turtingam kumun. Sine buk
pasa sangrinu ande satingigen ta ye kile mar lato satingamngit. Tane
Kristus tuku pasa mayenu ismba tinaig ta tango ande pasa mayenu tanar
mbilmba kise kukliwa kande Kuatenge nu kasurwa. Sine tuku ande ko
samba mbolok efel ande pasa mayenu ta mbilmba kise kuklibe kande
sine mata Kuatenge kasursinguwa.

10 Ata. Tane ye nzaliyam tuku ye pasa ta satingit e? Kuga. Kuatenge
ndo ye nzaliyuwa nga iduset. Ye tango afunge nzaliyuwaig nga ndin sotet
kande ye Kristus tuku piro targgo mine ndaket kande.

11Tira kame, tane wam te kila pile mayewap. Ye Kuate tuku pasa
mayenu kuklimba satingen ta tango tuku pasa kuga. 12 Tango andenge
pasa mayenu te sa ndayina ko andenge tum ndayina. Yesus Kristus nunge
tumyina.

13Ye o buk sine Zu mbal tuku tukul pasa dubimba wam ke liken ta tane
isnaig. Ye sangri tinga Yesus tuku kuasmbi kilmba piti sugo serninpmba
bale far suluwam tagowen. 14 Ye singine mbun kame tuku manau nakmba
mage minam tuku nggamungal kunde-kundeyina le sine Zu mbal tuku
tukul pasa dubi mayemba yine usre tuma mbal nakmba linipgen.

15Ye tanawen ta ye ina tuku fungul sinamnge minen le Kuate nu
Kingo nuge tuku piro biyam tuku ye o buk madiyina. Madiyina tukunu
nu ake sinaf) ye make pilmba wikina. 16 Ye pasa mayenu kasomok mbal
tugumnge nuge Kino nuge tuku kukliwi gga nu Kino nure tumyina le
ye ande sa ndawen. 17Nane aposel nyu ambonga tinaig mbal ye nane
sota mbumba Yerusalem mata kine ndaken. Ye tinga Arabia kilke mbol
kan. Tange minmba ma ma ngumnenga ye mar luka Damaskus tumbrarg
sungo mbol prowen.

18 Yar kenmba kugana le ye Petrus kanggeram tuku mbumba Yerusalem
kan. Ka tange kusem armba nu ndor minker). 19Ye ambenge minen
sulumba aposel afu kagger ndaken. Sungo Yesus tuku maib nune Yakobus
nu ndo kangeren. 20Ye tane tuku kuyaret te ye Kuate am mbolnge sigka
yabri pasa sa ndaket.

217)gumnenga ye Siria le Silisia kilke mbol ndeken. 22 Ait ta mbolnge
Kristus tuku kuasmbi Yudea ma mbolnge mine likinaig ta ye kanger
ndayinaig. 23 Afunge nane ndor) wam kubenaig le nane tegenmba isnaig:

Tango nu ambonga sine piti sersipmba pasa mayenu sine son ngeg ta
kume seram tuku sangri tingina ta kile nu nane afu ngamuknge pasa ta
kuklimba sakate nga kubenaig le isnaig. 24 Tagjamba nane ye mbolnge
wam mayok kina ta tuku nane Kuate tuku nyu te-dunginaig.

Aposel afu Paulus ndoy wamdus ulendinaig

1Yar 14 kuganaig le sile Barnabas ndon) mbumba Yerusalem kaker.

Ye Titus mata tumba sine ke mbumba kagern. 2Kuatenge ye sayina
le ye Yerusalem kan. Ye ka ambenge gabat sugo ndon mangurka ye
kasomok mbal ngamuknge pasa mayenu kukliwet ta nane tuku wamdus
isam tuku kubewen. Ande ye tuku piro purwa le ye ake sinar piro
karenkikit nga ye tanawen.

3Titus nu ye ndon minna ta nu Grik taggo ta gabat sugo mbal nane
nu tuku ngaro pikam tuku sinka kap nga sa ndakinaig. 4Nu tuku nggaro
pikam tuku pasa mayok kina ta yabri mbalrnge pasa ta te-mayoknaig.
Nane nangine manau yubenga pro sine ngamuknge tira mbal tanarg
mayok ka sine Yesus Kristus dubimba ngamungal mukuk mbolnge mineg
wam ta pitaimba sine tukul pasa tuku piti kumnemnge minbe fga
idusmba pronaig. 5Sine nane tuku wamdus katesemba tane kasomok
mbal Kristus tuku pasa tugusek ndo dubiwap nga sine nane tuku pasa
pitik ndo pitaigen.

6 Yerusalem gabat sugo Zu mbal afurge nane tuku nyu sugokanu
mbolnge minanu fga sakade ta ye nane tuku nyu sugo idus ndawet.
Kuate nu tango tuku nyu pile ndagngate. Gabat sugo ta nane ye tuku pasa
ismba wam kise ande kam tuku sa ndayinaig. 7-8 Kuga. Zu mbal tugumnge
Kristus tuku pasa mayenu kukliwam tuku piro ta Kuatenge Petrus tuku
wai mbolpge pilna tagjamba ndo kasomok mbal tugumnge pasa mayenu
kukliwam tuku piro ta Kuate nu ye tuku wai mbolnge pilna. Kuate nu
Petrus sangri tuna le Zu mbal ngamuknge pirokam tuku aposel nyu tuna
tagamba ndo nu ye mata sangri sina le kasomok mbal ngamuknge pirokam
tuku aposel nyu sina. Nane wam ta kila pilmba pasa ande sa ndayinaig.

9Yakobus Petrus Yohanus Zu mbal afunge nane Kristus tuku kuasmbi
tuku gabat sugo nga sakade ta nane Kuatenge nu ake sinan ye make pilna
wam ta kila pilmba pro sile Barnabas ndor) wai sikmba nane ndony piro
tuma minam tuku sasikinaig. Nane Zu mbal ngamuknge pirowaig le sile
kasomok mbal ngamuknge pironu tuku sasikinaig. 10 Nane tukul ande
dubiwap nda nginaig. Sile sanzal mbal turkam tuku ndo pginaig. Nane
tanakinaig le ye wam ta kam tuku wamdus sangrinu pilmba minen.

Paulus nu Petrus tumba sawe likina

11Jgumnenga Petrus nu Antiok promba minna sulumba nu wam ande
mbarna le ye nu sawe liken ta tenenmba. 12Nu ambonga kasomok mbal

ndon mangurka isukusmba minna ta nu manau mayena. [Jgumnenga
Yakobus nu nune mbal afu Yerusalemnge kukulningina le Antiok pronaig
le Petrus nu nane kangerka nane fgaro pike ndakade mbal kasurningig
pga nu nane tuku kuru-kuruka kasomok mbal kusreka kua kina ta nu
wam fayona. 13Zu mbal afu ambonga Petrus ndory) wam mayenaig ta kile
nane mata marau tinreknu mbilmba mbar wam ta kinaig. Nane tuku
yabri manau tange Barnabas mata didikina.

14Nane wam kinaig ta mbolnge Yesus tuku pasa mayenu tuku manau
pitainaig ta ye katesemba nane gakmba am mbolnge Petrus tumba sawe
lika sawen: Ne Zu tafgo ta ailfu kasomok tafgo ngamuknge ne Zu tango
tagan mine ndaka nane tanan minna. Ndanam saka kile ne kasomok mbal
Zu tango tanan mayok kuwaig nga sangri tinga saningit nga sawe liken.

Kristus mbolpge sine tipreknu mayok kineg

15Singgine ina mam nane sine kile-patikinaig ta sine Zu mbal. Sine
kasomok mbal une tango tangan mayok nda kagen ta 16sine Zu mbal sine
tukul dubika Kuate am mbolnge tigreknu mayok nda kineg ta sine kila.
Yesus Kristus tuku kume tuku sangri tomba tingeg wam ta mbolnge
ndo sine Kuate am mbolpge tinreknu mayok kineg. Ande nu tukul
pasa dubimba tinreknu mayok kine ndakate tukunu sine Zu mbal mata
tigreknu mayok kube nga tukul pasa kusremba Kristus Yesus tuku kume
tuku sangri tomba tinga nu tuku son ngigen.

17Sine Zu mbal afu Kristus mbolnge tinreknu mayok kambim saka sine
tukul pasa te-simba kasomok mbal tukul kugatok tanar une tango mayok
kineg. Ta tuku afu tegenmba sakamrgaig. Ata. Kristus nu une manau
sangri pilete nga sakampgaig. i ... Sigka tagamba kuga. 18 Ye tukul pasa
te-siwen ta mar) dubiwi ta ye yine miron une tago mayok kangit.

19-20Ye tukul pasa tuku sangri kumnemnge minmba tinreknu mayok
nda kan tukunu sangri tange ye baleyam tuku pilna le ye Kristus ndor
ail kazrai mbolnge kumanu tanan kumen. Kile ye tukul tuku sangri
kumnemrnge mine ndaka ye Kuate tuku ndo minam tuku minet. Ye
abo nak minet te ye Kuate tuku Kino tuku sangri tomba tinga nu tuku
wamdus ndo dubimba wam fakmba ke liket. Nu ye tuku wamdus sungo
pak minmba nu yenu nga nune ngarosu kumam tuku pilna. 21 Kuate nu
tanamba ake sinarn suggomba sine make patikate wam ta ye te-si ndawet.
Kuga. Ye tukul pasa te-simba Kristus tuku son nget. Ande nu tukul pasa
mbolnge tigreknu mayok kambim kumurg nguwa ta Kristus nu sinenu nga
kumna wam ta alo kugatok.

Sine Yesus tuku manau kitek ndo dubibe

3 10 Galesia mbal, tane nginngan wamdus ndo tade. Yesus Kristus
nu sinenu nga ail kazrai mbolgge kumna ta ye tugusemba satipmba

tumtingen le tane kila pile mayenaig. Imange fjule parak pasambi tane
tuku wamdus mayenu ta didika balena? 2 Tane wam ndindo ndo sayap
le isi. Tane Tukul Guwa tinaig ta ame wam mbolyge tinaig. Tane tukul
pasa dubimba tinaig e? Kuga. Tane Kristus tuku pasa mayenu ismba

son nga tinaig. 3 Tane Yesus son nga Tukul Guwa tuku sangri mbolyge
tugu pilmba kitek mayok kinaig. Kile tangine sangrimbi manau kitek ta
tuturmba Kuate am mbolpge tinreknu mayok kambim idusde e? Yoi. Tane
pginggan mbal. 4 Tane marnau kitek tugu pilmba wam sugo kangerkinaig
ta kile ake kusrekam idusde e? i ... Tagamba kuga. Wam ta alo sungo
pak. 5Tane tukul pasa dubide le Kuate wam ta tuku Tukul Guwa timba
wam kitek sangrinu tane ngamuknge kile-mayokkate nga idusde e? i ...
Tarjamba kuga. Tane Yesus Kristus tuku pasa ismba son fjgade wam ta
tuku nu tanate.

6 Tane Abraham tuku manau kangerap. Nu Kuate tuku pasa ismba nu
tuku sangri tomba tingina le Kuate nu Abraham tuku ngamungal son ta
kaggermba nu taggo tinpreknu ngina. 7Ata. Sine Kuate tuku sangri tomba
tinga nu tuku son ngeg mbal sine Abraham tuku kifjo kame mineg. 8 Tane
kasomok mbal Kuate tuku sangri tomba tiga nu tuku son ngade sulumba
nu am mbolnge tigreknu mayok kinig wam ta kuyar pasa ande nu o buk
te-mayokna. Kuate nu o buk Abraham tenenmba pasa mayenu sana.

Ne mbolgge ye kilke tugu nakmba mbolnyge wam mayenu kamngit
nga sana. Mulum Pasa 12.3
9Nane Abraham tanar Kuate tuku sangri tomba tingade mbal Kuatenge
nane Abraham ndon) wam mayenu ta ningit. 10 Nane afu nangine sangri
tomba tifga tukul pasa dubide mbal nane pa tam tuku minig. Kuyar pasa
ande ta tuku tegenmba sakate.
Ima nu Kuate tuku tukul pasa nakmba dubika ande kusremba dubi
ndate ta nu pa tam tuku minit nga sakate. Lo 27.26
11 Kuyar pasa ande tenyenmba sakate.
Tango nane Kuate tuku sangri tomba tinga nu am mbolgge tinreknu
mayok kinig mbal nanenge ndo abo nak minmba minamngaig
ngate. Habakuk 2.4
Ta tuku ande nu tukul pasa dubimba tigreknu mayok kambim kumur
kuga ta kuyar pasange tumsingit.

12Moses tuku tukul pasa ta sine son ngam tuku kuga. Sine ismba

dubikam tuku ndo. Kuyar pasa ande tukul pasa tuku tenenmba sakate.
Ande nu tukul gakmba dubi mayewa ta nu abo gak minmba
minamrngat nga sakate. Wok Pris 18.5
13Sine tukul pasa kumnemnge minmba Kuate tuku pa supgo tam tuku
minger) ta Kristus nu sinenu nga pa sungo ta tina sulumba sine tuku
muskil kile-tidinge singina. Wam ta tuku kuyar pasa ande tenjenmba
sakate.

Ail kazrai mbolnge minig mbal nane Kuate tuku pa sungo tam tuku
minig nga sakate. Lo 21.23
14Kristus nu tagamba kumna le Abraham mbolge Kuate nu kilke tugu
pakmba mbolnge wam mayenu kamngit nga sakina ta te-mayokna. Kile
Yesus Kristus mbolpge tane kasomok mbal nakmba wam mayenu ta tam
kumur. Sine Kristus tuku kume tuku saggri tomba tingeg mbal sine
Kuate nu Tukul Guwa nune mbal ningam tuku sakina ta teg.

Kuate nu o buk wam mayenu kam tuku Abraham sana

15Tira kame, ye pasa satingit ta ye kile yaba pasa andembi tane
tumtingamngit. Tango ande nu abo nak minmba ngumnenga kumwa
le afu nu tuku agar ndende kilam tuku wane ande kuyarte. Nu pasa ta
sangri pilemba nune nyu pilit ta andenge pasa ta te-simba ko tuturam
kumun kuga. 16 Pasa sangrinu afu Kuate nu Abraham nune mbur ndorg
kilam tuku sana ta nu Abraham tuku mbun gakmba tuku sa ndana. Nu
tango ndindo tuku nage mbun nga sana. Nu tuku mbuy ta Kristus. 17Ye
pasa satingit ta tugunu tenenmba. Kuate nu Abraham ndorn nure pasa
ta katmba nurne nyumbi sagngri pilena. Tanana le yar 430 kinaig le tukul
pasa mayok kina ta tukul pasa ta Kuate nu o buk Abraham ndor pasa
katna ta te-simba kume seram kumuny kuga. 18 Sine Kuate tuku wam
magenu kilam nga singine saggrimbi tukul pasa dubimba kileg kande
Kuate nu ake singam sakina ta mbolpge kile ndakeg kande. Kuate nu
Abraham nure wam magenu tambim saka sana sulumba ake tuna.

19Kuate nu tukul pasa ggumnenga te-mayokna ta tugunu tegenmba.
Tukul pasa prona le tango nane nangine une manau kamusnaig. Tagjamba
kamusmba minwaig le ma ma Abraham tuku mbur prowamngat. Kuate
nu pasa sangrinu Abraham sana ta nu tuku mbur ndindo ta tambim tuku
sana. Nu nune enel kame kukulningina le tukul pasa tumba ndeka Moses
sanaig. Sanaig le nu ndek tango pino saniggina. 20 Kuate nu wam magenu
kam tuku sakina ta nu agar) inum kukul ndana. Kuga. Nu nurne miror
pasa sangrinu Abraham sana.

21Wam ta sine ndagmba tumsingit. Tukul magau le Kuate nu pasa
sangrinu Abraham sana pasa ar ta nale kigringa mine ndakade nga
idusde e? Tagamba kuga. Sine tukul pasa ande dubimba abo tugu
minmba minam tuku teg kande sine tukul pasa ta mbolnge Kuate am
mbolnge tigreknu mayok kineg kande. 22 Kuate tuku kuyar pasa tango
pakmba une tuku sangri kumnemnge minmba pa tam tuku minig nga
sakate. Ta tuku wam magenu Kuate nu tango niggam tuku sakina ta sine
Yesus Kristus tuku kume tuku sangri tomba tinga nu tuku son ngeg mbal
ndo kileg.

23Kristus pro ndana le tukul pasa tange sine ndalekanu tagan minna
le ma ma Kristus mayok kina le sine nu tuku son ggigen. 24 Tukul pasa

nu piro nak. Kristus nu pro ndana le tukul pasa tange sine kulatkina.
Nu prowa le sine nu tuku kume tuku sangri tomba tinga Kuate am
mbolnge tigreknu mayok kambim tuku tukul pasa nunge sine tuku une
tumsingina. 25Kristus nu prona le sine nu tuku kume tuku sangri toweg
le manau ande sine kulatkam tuku mine ndakate.

26 Sine Kristus tuku son ngeg mbal sine gakmba Kuate tuku kino kame
mineg. 27Sine kule pisne tumba Kristus ndor ulendika nu tuku manau
te-pureg. 28 Zu le kasomok, nyu nak le nyu kugatok, tango le pino sine
pakmba ulendika Kristus Yesus mbolnge ndindo ndo mineg. 29Kristus
nu Abraham tuku mbur). Tane Kristus tuku mbal minig ta tane mata
Abraham tuku mbun minig. Kuate nu pasa mayenu Abraham sana ta tane
kilam tuku minig.

4 1Ye yaba pasa ndui ta tuturmba satingamngit. Kio nu mam nune

tuku ma tam tuku minit. Nu kifo fudinndo minit le tafgo kisenge
nu tuku agan ndende nakmba kulatka minit. Kigo ta nu agan ndende
ta tuku miro ta nu nyu kugatok tanan minit. 2Kifo ta mam nugenge nu
agan ndende kilam tuku ait madina ta kumu ndangate le afunge agan
ndende ta kigo turmba kulatka minig.

3Tagamba ndo Yesus nu pro ndana le sine kino fonfor) tanarn mingen
sulumba kilke te tuku kila gisleknu ta kumnemrnge piro mbal tanar)
minger. 4Ait kumungina le Kuate nu nure Kino nure kukulna le kilke te
mbol prona. Kino ta pino andernge te-pilna le nu Zu mbal tuku tukul pasa
ta kumnemrgge minna. 5Sine Kuate tuku kino kame mayok kab nga nu
sine tukul tuku sangri kumnemnge minger) ta paska muskil kile-tidinge
singina. 6 Sine Kuate tuku kino kame mineg tukunu Kuate nu nuge Kigo
tuku Guwa kukulte le nu sine tuku ggamurggal sinamgge minmba yine
Mam nga Kuate wikate. 7Kile sine nyu kugatok piro mbal tanar mine
ndakeg. Sine Kuate tuku kino kame mineg tukunu sine Mam Kuate tuku
wam magenu kilam tuku mineg.

Paulus nu Galesia mbal tuku piti suggona

8Tane buk Kuate gilai minnaig sulumba mbara afu kumnemrnge nane
tuku piro mbal tagan ndalekanu taan minnaig. Mbara ta tugusek
mbara kuga. ?9Kile tane Kuate kila minig le Kuate mata tane kila minit ta
ndanam saka tane mar luka yabri mbara kumnemnge ndalekanu tanan
minam idusde? 10 Tane wamdus sangrinu pilmba Zu mbal tuku tukul
dubikade. Tane ki ait afu tambun afu yar afu ta kusem nga kurauka
dubi magekade sulumba magau tambi tigreknu mayok kambim idusde.
11 Manau tafge tane turtinge nda. Tane sifka ye piti seryade. Ye buk tane
pgamuknge ake sinar) piro karenka sangri kusrewen.

120 tira kame, tane tukul tuku piti kusreka ye minet tagan mayok
kape. Ye mata tukul pasa kusremba tane minig tagan tukul kugatok

mayok kan. Ye buk tane tugumnge minen ta tane ye mbolge mbar

ande ke ndakinaig. 13Ye guaze andenge ngailkina tukunu ye tane ndor)
minmba pasa mayenu kukliwen le tane isnaig. Wam ta tane nakmba kila.
14Ye guaze ten ta tuku tane ye nayo agar tagnan ye kasur ndayinaig. Tane
ye kangeryumba enel ande ko Kristus kangeranu tanan ye tinaig. 15Ye
tane ndon minen ta tane ye tuku gare nak minnaig. Tane tangine am
goninmba ye sam kumur) kande tane gonigmba ye sinaig kande. Tane ye
tuku gare sungo tinaig ta aninge pilnaig? 16 Ye tane yabri ndatinmba pasa
tugusek ndo satingen. Ta tuku tane ye kasuryade inde.

17Kile tane mbal kise tuku pasa isig ta nane wam magenu tane
mbolnge ke likade ta nane wamdus mayenu tumba tana ndade. Tane ye
pitaiyumba tane tuku wamdus nane mbolge ndo minwaig nga tagade.
18 Nane afu wamdus mayenu tumba wam magenu tane mbolnge ke likade
ta maye. Ye ta tuku piti ndayate. Tane tagamba afu mbolnge gare tanar
kamusmba minap. Ye tane ndon nda mini ta mata tagamba ndo kap.

19Yipge kino kame, ye ambonga wamdus piti sunjgo ak tane tugumnge
piroken le tane ngamungal biye mbilmba Kristus tuku son nginaig. Kile
ye wamdus piti ndui ta kamuset. Tane Kristus tuku magau te-purap le
ye wamdus piti tet te ye kusreyuwa. 20Ye tane tuku wamdus fagka tane
ndon minam tuku wamdus sungo nak minet. Ye tane ndor mini sulumba
yine wamdus kumumbi kile-mayokka satingam tuku kamuset.

21Tane tukul pasa dubiwam tuku wamdus nak minig mbal kuyar pasa
nu sakate ta tane isap. 22Kuyar pasa ta tejenmba minit. Abraham nu
kigo armba kile-patikina. Kifo ande Sara tuku piro pino Hagarnge te-
pilna. Kigo ande piyo nune Sarange te-pilna. 23 Sara tuku piro pino nu
pgarosu sangri nak minmba Kkiro te-pilna. Abraham piyo nuge nu nigkina
ta Kuatenge nu sana ta kumumba nu kino te-pilna.

24Wam armba ta alo nak. Pino armba ta Kuate nu pasa armba katna
tapgan. Kuate nu Sinai tabe mbolyge Moses ndor) pasa katna ta Hagar
tanar. Pasa ta mbolge mayok kinig mbal nane piro mbal minam tuku
mayok kinig. 25Ta tuku Arabia pasambi nane Sinai tabe ta Hagar tabe
pgade. Kile Yerusalem nu Hagar tanar minit. Tumbran suggo ta mbolok
mbal nane tukul pasa kumnemnge minmba ndalekanu tagan minig.

26 Sine samba mbolyge Yerusalem kitek tuku mbal mineg ta tukul
kumnemnge ndalekanu mine ndakeg. Sine Sara tuku kigo kame taparg
mineg. 27Kuate tuku kuyar pasa wam ta tuku tenenmba sakate.

Pino nigka kino kugatok minit ta ne gare-gareka mina.
Ne kino te-palmbim tuku rar kamusam tuku wamdus surgokanu
pilit ta ne gare sungo tumba wi kuepka.
Ne tuku kio kame tugeka sungo nayowamngat.
Pino nu tango nak minit ta nu tuku kino kame liningamngat.
Aisaia 54.1

Kuyar pasa nu tanamba sakate.

28 Tira kame, Isak nu Kuate tuku pasa kumumba ina nugernge te-pilna.
Taamba ndo nu sine kilam sakina ta sine kumumba nu tuku kino kame
mayok kineg. 29Hagar nu ngarosu sangri nak minmba kino nune te-pilna
le Sara nu Kuatenge sakina ta kumumba kigo te-pilna. Tukul Guwa nu
sangri tuna le nu tagana. [Jgumnenga Hagar tuku kifo nu Isak kasurna.
Taamba ndo kile tukul pasa dubide mbal sine Kristus tuku mbal
kasursingig.

30Kuate tuku kuyar pasa tenenmba sakate. Abraham nu kumwa le
Hagar tuku kino nu mam nuge tuku agan ndende kilikat nga Sara nu
tango nure sana: Piro pino kio nune ndor) pitaika le nale kasom kuwaik
pgina.

31Tira kame, sine piro pino tuku kino kame ndalekanu tagan mine
ndakeg. Sine Sara tuku kino kame mineg.

Sine Kristus tuku mbal ndalekanu tagan mine ndakube

5 1Sine ndalekanu mine ndakube nga Kristus nu sine muskil kile-

tidinge singina. Ta tuku magau andenge marn tane ndale ndakam
tuku wamdus sangrinu palpe.

2Tane ise tiwap. Ye Paulus yenge pasa te satingamngit. Tane tigreknu
mayok kambim idusmba ngaro pikap ta Yesus Kristus nu tane turtinge
nda. 3Ye riror) pasa buk satingen ta mar) lato satingamngit. Ande nu
ngaro pikam idusmba kande nu tukul nakmba dubikuwa. 4 Tane tukul
pasa dubika ta mbolpge Kuate am mbolnge tigreknu mayok kambim tuku
idusde mbal tane Kristus ndon purkade. Kuate nu ake sinan tane make
patikate wam ta tane ngumnede. 5Sine taga ndaweg. Sine Kristus tuku
son ngeg mbal Tukul Guwarnge sangri singit le sine Kuate am mbolgge
tigreknu mayok kambim tuku tairnga mineg. 6 Sine Kristus Yesus tuku
mbal ngaro pikeg e ko ggaro pike ndakeg ta alo kugatok. Sine nu tuku
kume tuku safgri tomba tingeg sulumba kume pur manau te-mayokeg ta
alo pak.

70 Galesia mbal, tane ambonga pasa tugusek dubi mayenaig ta imagge
tane pasa tugusek ta dubi ndawam tuku ndin tukulmba peutingina?
8 Kuate nu nune mbal mayok kambim tuku tane wikina ta nunge tane
tuku wamdus didika ndin tukul ndana. 9 Tane kuraukap. Yis fudigndo
plaua sinamrge pileg le plaua gakmba ulmba silite nga sakeg ta 10Sungo
nu ye ngamurngal mukuk sate le ye tane tuku wamdus piti ndayate. Tane
ye tuku pasa te ismba dubiwamngaig ta ye kila. Tanjgo ima nu tane
yginngan sertingig ta nu piya payonu tamngat.

11Tira kame, ye Kristus tuku mbal fgaro pikam tuku manau ta kam
tuku satinget kande Zu mbal nane ye piti ser ndayade kande. Yesus
Kristus nu sine tigreknu mayok kube fga nu ail kazrai mbolnge kumna.

Ngaro pike manau tane turtingam kumurn kuga. Ye tanamba kukliwet ta
Zu mbal Yesus nu ail kazrai mbolnge kumna pasa ta pitaide. 12Nane afu
tane nginngan sertinpmba ngaro pikam tuku satingig mbal nane nangine
mal turmba pikwaig ta maye.
13Tira kame, tane tukul pasange ndalekanu mine ndakap fga Kuate nu
tane wikina ta sine tukul kugatok nga tangine wamdus dubimba fare fare
li ndakap. Tane tukul kitek dubimba kume pur magau mbolnge tangine
tangine mungu turkap. 14Kuate tuku kuyar pasa ande tejenmba sakate.
Tane tangine ngarosu tuku kume purde tanamba ndo tane tugumnge
minig mbal tuku kume purap nga sakate. Wok Pris 19.18
Tane tanamba kap ta tane tukul pasa nakmba kumuwamrgaig. 15 Tane
riron) mayewap. Tane age taan mungu kasurka wamdus kagli firkap ta
tane tangine tangine mungu naigo siglika purkamngaig.

Tukul Guwa le ggarosu tuku magau

16 Ye tane may satingampgit. Tane Tukul Guwa tuku wamdus ndo
dubika minap. Tangine ngarosu tuku nzali dubi ndakap. 17T)garosu tuku
nzalinge Tukul Guwa tuku nzali te-ibenam bafute le Tukul Guwa tuku
nzalinge ngarosu tuku nzali te-ibejam bafute. Nale mungu ngueu nak
minik. Ta tuku sine wam afu kam iduseg ta kam kumur kuga. 18 Tane
Tukul Guwa tuku wamdus dubide sulumba tukul pasa kumnemnge mine
ndakade.

19Wam kame ngarosu tuku nzali mbolyge mayok kinig ta sine gakmba
kila. Wam kame ta tenjenmba. Fare fare pino tango ndon unekade.
Wamdus kutur pilig. Kiko kugatok nzali ngail ndakade. 20 Yabri mbara
mbarinningig. Tango makede. Afu kasurningig. Afu ndorn kualeyaukade.
Afu tuku mine mayenu ta tam tuku am kikoy tingade. Gubra tade. Ye
ye ngade. Mungu tetkade. 21 Afu tuku agan ndende kilam tuku piriride.
Kule kamenu nyumba nginpgankade. Maggurka maim maim manau
te-mayokde. Wam naigonu pakmba tanay ta ngarosu tuku nzali. Ye
buk riron pasa sangrinu satingen ta kile mar) lato satingamngit. Nane
tanamba kade mbal ta Kuate tuku gageu mayok ka nu ndon mine nda.

22Wam kame Tukul Guwa tuku nzali mbolnge mayok kinig ta tenenmba.
Kume pur manau, gare marnau, ggamurgal mukuk magau, mape margau,
wamdus bafuk manau, ragun mayenu, wam magenu kumumbi kam tuku
manau, gan manau, ngarosu tuku nzali te-ibegam tuku manau. 23 Tukul
Guwa nu sine ndon minit le tanamba alonu kile-mayokkeg. Sine tanaweg
ta tukul pasa ande sine kilmba pasa mbolnge patikam tuku mine ndakate.
24Sine Yesus Kristus tuku mbal singine ngarosu tuku nzali naigonu
pakmba kilmba ail kazrai mbolnge dannga kume serningiger.

25Sine kitek mayok ka Tukul Guwa pak mineg ta sine nu tuku wamdus
ndo dubibe. 26 Sine siggine garosu payam ndakube. Siggine singine tira

tuku wamdus nduase ndabe. Tira afu tuku mine manau tuku am kikon ti
ndangube.

Sine singine sipgine tira tuku piti kugrakube

6 1Tira kame, tangine tango ande mbarmba ndekuwa ndeta tane

afu Tukul Guwa tuku sagpgri nak minig ta tane ngan magaumbi
nu te-tiwap. Tane kurau mayewap. Satan nu tane mata tagotinguwa
le ndekubekaig. 2 Tane tangine tangine tira tuku piti kugrakap ta tane
Kristus tuku tukul nakmba kumuwamngaig.

3Tango ima nu ye mayenu 1ga iduste ta nune wamdusnge nu yabrite.
Nu ake tango ndo. 4Sine afu tuku mine kangerka singine mine pilepga
payam ndakube. Sine yimyam singine miron) marnau kapgerka pileninbe.
5Sine nakmba ndui ndui sipgine piti kugrakamnggig.

6 Tango ande nu Kuate tuku pasa mayenu kuklimba tane tumtingit ta
tangine agan ndendembi nu turap.

7Tane kuraukap. Tane Kuate tuku nzali pitaimba sine pa te nda nga idusap
ta tane wamdus mbarbekaig. Tafygo nu agan tumunu fgukate ta nu alonu
ndui ta ndo kilit. 8 Ne ggarosu tuku nzali dubiwa ta ne ngarosu tuku nzali
alonu tumba ngisikamngat. Ne Tukul Guwa tuku wamdus dubiwa ta ne Tukul
Guwa tuku alonu tumba Kuate ndon abo nak minmba minamrgat. 9Sine
wam magenu kam tuku kanyum ndasinguwa. Sine wamdus sangrinu pilmba
wam magenu kumba minbe le ma ma ait kumunguwa le alonu kilamngig.
10 Afu mbolnge wam magenu kam tuku ait prode ta sine kusre ndakube.
Yesus tuku son ngade mbal singine tira minig ta sine nane tur magekube.

Rirop pasa le nyaro pasa

11 Tane kangerap. Ye yine waimbi ware te mbolnge kuyar sugokanu
kuyaret.

12 7Zu tango afu sangri tinga tane ngaro pikam satingig ta nane nangine
mbal am mbolpge nyu sugo tam tuku tanade. Nane sine Kristus nu ail
kazrai mbolnge kumna wam ta ndo te-mayokbe ta singine mbalnge piti
sersinbekaig nga nane kuru-kuruka ngaro pikam tuku wam turmba te-
mayokde. 13 Ata. I)garo pikig mbal ta nane tukul nakmba dubi ndakade.
Tane fygaro pikam tuku satingig ta tane ngarosu pikap le nangine ngaro
payamkam tuku tarnade.

14Ye wam ande tuku payam ndaket. Yesus Kristus nu ail kazrai
mbolnge kumna wam ta tuku ndo ye payamket. Tanamba kilke te tuku
wam kame ye am mbolnge kumaknu tanan minig le ye idus ndaninget.
Ye mata kilke te tuku magau dubide mbal am mbolnge kumaknu tanarn
minet le nane ye idus ndayade.

15Tango nu ggaro pikit e ko nda pikit ta alo kugatok. Nu Tukul Guwa
mbolnge kitek mayok kinit ta ndo alo nak. 16 Nane wam ta son nga dubide

mbal Kuate nu nane ngamungal wamdus bul sernigmba nu nune mbal
pakmba mbolnge tanawa. Son.

17Ye Yesus tuku piro tango minet. Yine ngarosu mbolnge katyinaig
tuku nzilal wam ta kilimok te-mayokte. Ta tuku ande nu man ye tuku
nyu nayo sili ndawa.

18 Tira kame, singine Supgo Yesus Kristus nu tane ake sinar) make
patikuwa.

Son.

